EUSKAL HERRIKO AGINTARITZAREN ALDIZKARIA 36. zk.

2026ko otsailaren 23a, astelehena

BESTELAKO XEDAPENAK

ELIKADURA, LANDA GARAPEN, NEKAZARITZA ETAARRANTZA SAILA

EBAZPENA, 2025eko abenduaren 29koa, Landa Garapenaren eta Europar Politiken zuzendaria-
rena, Mendinet Landa Garapenaren Aurrerapenerako Elkartearen 2025eko uztailaren 30eko
iragarkiaren babesean eskatutako laguntzak eman eta ukatzen dituena; iragarki horren bidez,
LEADER laguntzen 2025eko deialdia noiz argitaratu zen jakinarazten da.

2025eko irailaren 1eko Euskal Herriko Agintaritzaren Aldizkarian (164. zenbakia) uztailaren
30eko iragarkia argitaratu zen. Iragarki horren bidez, 2025eko irailaren 9an LEADER eremuko
landa-udalerrien ekonomia sustatu, garatu eta dibertsifikatzeko 2025. urterako laguntzen deialdia
argitaratuko dela jakinarazi zen. Deialdi hori 2023-2027 aldirako Nekazaritza Politika Bateratuaren
Plan Estrategikoaren esparruan onartu zen.

Eskabideak aztertu ziren, eta, 2025eko abenduaren 22an, deialdi horretako laguntzak emateko
eta ukatzeko behin betiko ebazpen-proposamena egin zion Mendinetek organo ebazle honi.

Xedapen arautzaile horren arabera, landa-garapenaren arloan eskumena duen zuzendaritzaren
titularraren ebazpen baten bidez eman edo ukatuko dira laguntzak, Mendinet — Landa Garapena-
ren Aurrerapenerako Elkarteak egindako ebazpen-proposamenean oinarrituta.

Emandako behin betiko ebazpen-proposamena ikusita,

EBAZTEN DUT:

Lehenengoa.— Laguntzak ematea |. eranskinean agertzen diren pertsonei edo entitateei, bertan
adierazitako xederako eta zenbatekoekin.

Laguntzaren zenbatekoa 6.240.608,77 eurokoa da, guztira.

Bigarrena.— Laguntzak ukatzea ll. eranskinean agertzen diren pertsonei edo entitateei, bertan
adierazitako arrazoiengatik.

Hirugarrena.— Jarduketak egiteko epea 2026ko abenduaren 31n amaituko da beranduenez,
eta 2024ko urtarrilaren 1etik aurrera hasitako proiektuetako inbertsioak edo gastuak baino ez dira
diruz lagunduko. Salbuespen gisa, gauzatze-epe hori luzatu ahal izango da, baldin eta luzapena
behar bezala justifikatzen bada eta inbertsioak edo gastuak amaitu baino hilabete lehenago eska-
tzen bada.

Laugarrena.— Onuraduna eratze-fasean dagoen pertsona juridiko bat baldin bada, pertsona
juridiko hori benetan eratzea ezinbesteko baldintza izango da laguntza kobratzeko.

Bosgarrena.— Era berean, baimenak edo lizentziak behar diren kasuetan, horiek lortzea ezin-
besteko baldintza izango da laguntza kobratzeko.

Ebazpen honek ez dio amaiera ematen administrazio-bideari.

Ebazpen honen kontra, pertsona edo entitate interesdunek alegazioak aurkeztu diezazkiokete
Elikadura, Landa Garapen, Nekazaritza eta Arrantza Saileko Elikadurako eta Landa Garapeneko
sailburuordeari.

Aurkezteko epea: hilabete bat, ebazpen hau jakinarazi eta hurrengo egunetik aurrera.
Pertsona edo entitate interesdunek hemen dute espedientea eskuragai:
https://www.euskadi.eus/nirekarpeta

Informazio gehiago: 012 edo 945 01 80 00 telefono-zenbakietan.

Gainera, interesdunak harremanetarako postontziaren bidez, Telegramen bidez edo aurrez
aurre (Zuzenean — Herritarrentzako Arretarako Bulegoak) jar daitezke harremanetan:

https://www.euskadi.eus/eusko-jaurlaritza/zuzenean-herritarrentzako-zerbitzua/

Vitoria-Gasteiz, 2025eko abenduaren 29a.

Landa Garapenaren eta Europar Politiken zuzendaria,
JOSEBA ANDONI TERREROS LUENGAS.

36. zk.

EUSKAL HERRIKO AGINTARITZAREN ALDIZKARIA

2026ko otsailaren 23a, astelehena

